

Білім мазмұнын жаңарту үдерісіндегі эссе жазудың ерекшеліктері  мен тиімді  әдістері
[bookmark: _GoBack]Білім беру ресурстарын жаңғырту – жаңа білім мен үздік білім беру тәжірибелерін меңгерудің даңғыл жолы
Г.Б. Шалдыбаева
№12 мектеп-гимназиясы, Тараз қаласы,
gulzeynep.shaldybaeva@mail.ru

Аңдатпа
Мақалада жаңартылған білім мазмұны үдерісіндегі қазақ тілі мен әдебиеті пәнін оқытуда эссе жаздырудың мақсаттары мен әдіс-тәсілдері қарастырылды. Жазба жұмыстарының түрлерін адамзат баласының санасының  өсуіне байланысты өзгеруі туралы өзіндік тұжырымдар жасалынды.Автор жазба жұмыстарының түрлері мен ерекшеліктерін ажыратып, бүгінгі таңдағы рөлдерін анықтап берді.Қазақ әдебиетіндегі алғашқы эссе жанрынының негізін қалаушылар туралы айтып өтілді.

Аннотация
   В статье рассматриваются цели и методы написания эссе при обучении казахскому языку и литературе в содержании обновляемого контента. Автор сделал свои выводы о вариациях типов письменных произведений, связанных с ростом сознания человечества. Автор выделил типы и особенности письменных произведений и определил их  роли в современности. А так же в статье рассматриваются особенности первых произведений  в казахской литературе.

Abstract
  The article discusses the goals and methods of writing an essay at teaching the Kazakh language and literature in the content of updated content. The author made his conclusions about the variations in the types of written works associated with the growth of human consciousness. The author highlighted the types and features of written works and defined the role of modernity. And also it is considered about the first works of an essay in Kazakh literature.

   Жазба жұмыстарының ішінде соңғы жылдары эссе жазу кең көлемде қолданылуда. Бүгінгі таңда эссе мектеп бітірушілердің білім көрсеткішіне айналып, негізгі талап болып отыр. Жоғарғы оқу орнына түсуге де, жұмысқа орналасуға да қажетті жазба жұмысы.Тек эссе ғана дарындылардың ішінен ерекшелерді таңдауға мүмкіндік береді деген ой қалыптасуда.
Эсседегі ең басты дағды - жеке шығармашылық ойлау қабілеті және осы ойды жазбаша жеткізе білу болып табылады. Жалпы  білім  беретін мектептердің  мақсаты – бар білімді қайталату емес, ойлануға, дамытуға негізделуі қажет. Ойлай білу- білімнен де маңызды.Бүгінгі талап та осы.Айтуға оңай сияқты, кез-келген адам ХХІ ғасырда өзгеше ойлай біледі, ойын қағазға түсіре алады. Академик Л.С.Выготский айтқандай, мектеп оқушыларын сабақ барысында жазбаша сөйлеуге емес,сөзді жазуға ғана үйретумен шектелу тиімсіз нәтижеге әкеліп отыр. Сондықтан белгілі бір дәрежеде жазбаша сөйлетуге үйрету- таза, көркем жазу деңгейінен әлі көтеріле  қойған жоқ. Керемет ойы, жаңалығы, ерекшелігі бар білім алушылар эссе жазуға келгенде қиналуда. Себебі жазудың қиындығында ма? Жазу дегеніміз-жаңа нәрсе құрастыру, ол конструктивтік  әрекет. ЮНЕСКО-ның шешімі бойынша әлемдегі ең сауатты адам берілген тақырыпқа 500 сөзден астам көлемде өз ойын әдеби тілмен бере білген адам болып табылады. ХХІ ғасырдағы ең білімді, сауатты адамға қойылатын талап десек те болады.
     Эссе жанр ретінде қалай қалыптасқаны, негізін салушының кім екендігі бәрімізге белгілі. Ал қазақ әдебиетіндегі эссеист жазушылар кімдер және алғашқы эссе авторы кім  екен деген ойлар да қызықтырды. Бірден ойға оралғаны Абай Құнанбаевтың қара сөздері болатын. Алғашқыда эссе талаптарына сай болып көрінеді. Көлемі шағын, еркін құрылымды, жеке ойы, өз көзқарасы логикалық бірізділікпен жазылған. Өзінің өмірден көргенін, түсінгенін зерделеп, ой  елегінен өткізіп отыр. Салыстыру да бар, талдау да бар,  кіріспе де, негізгі ой да, қорытынды да бар. Аталған шығарма толық эссе деуге келеді. «Қара сөз» дегеннің мағынасын белгілі ғалым жəне саясаткер Ғ. Есім: «...Абай ойына келген нəрселерін еркін айту үшін, өзі арнайы жанр ойлап тапқан. Ол — сөз жанры. Ақынның қара сөздері — нағыз еркін ойдың жанры. Мұнда ешқандай бір дəстүрге, тəсілге бағынушылық жоқ. Ой еркін айтылған, мазмұн өзіне лайықты форма тапқан. Көптеген философтар ойларын формаға бағындырып немесе жүйе құрып əуре болғанын білеміз. Абай болса, ондай істермен айналыспаған, өзінің айтқысы келген ойларын еркін білдірген. Абай ашқан «сөз» жанры, өкінішке орай, қазақ мəдениетінде өріс алмады. Сірə, оған кінəлі, Шəкəрім тілімен айтсақ, «нақтылы ойдың» заманы болса керек. Адам өз ойындағысын айтқаны үшін кінəлі болған заманда, əрине, сөз жанрының өрістеуі, Абай дəстүрін жалғастыруы мүмкін емес еді. Абай дəстүрі, яғни сөз жанры бүгінде жаңғырып, жалғасуы керек, оған алғышарт бар. Қазіргі плюрализм деп жүргеніміз, кезінде Абай қолданған ойлау тəсілі...» [1], — деп талдау жасады.Еркін ойдың жанры – эссе.Мектеп бағдарламасына эссенің енуі- бүгінгі заманның талабы.Абай негізін салған сөз жанры  осылайша жаңғыруда, жалғасын табуда.
    Әр дәуірдің  өз жазуы, заман талабына сай шығармалары, ғылыми еңбектері болғаны  даусыз. Осы орайда эссе жазу неге  бүгінгі таңда қажет? 

 ХІХ ғасырдың басында халықты жаппай сауаттандыру кезінде ең білімді адамдар оқитын, жаза алатын адамдар болды. ХХ ғасырда оқып, жазып ешкімді таң қалдыра алмайтын болды. Оқыған, тыңдаған мәліметтерді насихаттау, түсіндіре алу, өз сөзімен шебер жеткізу қажеттілігі туындады. Ал ХХІ ғасырда берілген мәліметті ой елегінен өткізіп, талдап, салыстырып, өз білім деңгейімен бағалау қажет. Әрі қарай не жасауға болады, қалай жетілдіруге болатынына тоқталып, өз жаңалығын қосу керек.
   Шығарма мен эссені салыстыра түсіндіру -  тиімді тәсіл. Шығарманың мақсаты-жазылым тілін, логикалық ойлауын дамыту. Нақты нәрсені еркін, қызықты түрде беру.Әдебиетті іштей түсіне отырып,оның мәні мен тиісті  орнын өз танымымен көркемдеп бере алу. Жоспардан ауытқушылық,еркіндік жоқ.
  «Өзіңді-өзің танысаң – істің басы» деп Шәкәрім айтқандай, өзін-өзі тану ғылымының жолы, рухты жетілдірудің жолы - эссе жазу. Шынында да, өзіңді – өзің танымасаң, басқаларды қалай танисың? Адамның  жеке әлемін, өзін түсінудің керемет  құралы –эссе.
  Қазіргі ХХІ ғасырда бізге қойылып отырған негізгі талап мүлдем жаңа сапа-метабілімділік, метақұзіреттілік.

    Бүгінгі  таңда білім алушыны өмір сүруге дайындау үшін академиялық білім,функционалдық  дағдылар, жеке тұлғалық қарым – қатынастар мен  құзіреттіліктер жеткіліксіз.Мүлдем жаңа сапа- метабілімділік, метақұзіреттілік  қажет. Озық экономика  білім беру мақсаттарын «білетін  адамнан », «шығармашылықпен ойлайтын,  әрекет ететін, өзін-өзі  дамытатын адамға» ауыстыруды талап етеді.
 Бір кездері   бар нәрсені, жазылғанды ғана білу - білімділікті білдірген.Ал қазір ойлану, қиялдау білімнен де маңызды. Зерттеушілер тақырыпты жетік меңгерген адам ғана жақсы   эссе жаза алады деп есептейді. Эссе оқырман   ойына мүлдем қарама-қайшы ой ұсына алса, тақырыпты басқа қырынан көрсетсе мақсатына жеткені болып есептеледі.
     Эссе жазу технологиясы - рефлексивті технология.Бұл технологияның мақсаты және нәтижесі     жеке тұлғаның пән бойынша танымдық қабілетін шыңдауға, жеке  ізденістерін қалыптастыруға, жаңалық ашуға бағытталған.        Рефлексия-зерттеу секілді (зерттеу емес)   адам мұнда өзінің ішкі дүниесін жан-жақты қарастырады. Яғни өзін-өзі зерттейді. Қазақ тілінің  функционалдық қызметіндегі негізгі ұстанымдар:когнитивті ,креативті, рефлексивті екенін ескеретін болсақ,эссе жаза білудің маңызы айқын көрінеді.Үш ұстанымды меңгеру- эссе жазуды меңгерген болып есептеледі.Бұл нені білдіреді? Эссе жазуды жетік меңгеру – заман талабы.Заманауи қоғамның    динамикалық сұраныстарына сәйкес  сындарлы ойлау, шығармашыл, позитивті болу – бүгінгі білімді тұлға  белгісі деп есептеймін.
Эссе жазу алгоритмі.
Кіріспе 20 %
Мен үшін бұл мәселе...
-	Проблема
-	Өзектілігі, маңызы бүгінгі күндегі
Негізгі бөлім  60%
Келісемін, келіспеймін
-	Теориялық  аргументтер
-	Фактілік аргументтер
Қорытынды  20 %
Жоғарыда келтірілген себептер бойынша...
Нәтижесінде...

Рефлексивті есеп
Не?
Қазір не  болып жатыр?
Одан әрі не болмақ?
Кіріспе бөлім  
Мен бұл тақырыпты неге енгізейін деп отырмын?
Негізгі бөлім
Ұғыну,түсіндіру
Қорытынды бөлім
Бұдан әрі мен не істеймін?
Неге олай жасаймын?
«ПОПС формуласы» 
1. Бірінші сөйлем «Менің ойымша, … »
2. Екінші сөйлем «Себебі, мен оны былай түсіндіремін … »
3. Үшінші сөйлем «Оны мен мына мысалдармен дәлелдей аламын … »
4. Соңғы сөйлем «Осыған байланысты мынадай қорытындыға келдім …»
«Дербес пікір» тәсілі
1. Өзіндік пікір (ой, идея) – бір сөйлем.
2. Дәлел – екі сөйлеммен келтіру керек.
3. Өз пікірін айғақтайтын мысал – екі сөйлем.
4. Өз пікіріне қарсы дәлел – бір сөйлем.
5. Қарсы дәлелді жоққа шығаратын мысал – бір сөйлем.
6. Қорытынды – екі сөйлемнен тұрады.
 Төрт сөйлем тәсілі 
Пікір.Оқыған мәтін бойынша өз пікірінді бір сөйлеммен жаз.
Дәлел.Өз пікіріңді бір сөйлеммен дәлелде.
Мысал.Пікірінді өмірмен байланыстырып,мысал келтір.
Қорытынды.Тақырып бойынша қорытынды жаз.
 Бұл әдіс-тәсілдер эссе жазудың алғышарттары  болып табылады. Осы алгоритмдермен жұмыс жасап дағдыландыру қажет. Нәтижесінде білім алушылар  эссе жазуды өз деңгейінде меңгере алады, өз ойын дұрыс тұжырымдайды, негізгі мәселені анықтайды, талдайды, дәлелдейді,  қорытындылайды. Әрбір сабақ барысында осы әдістерді қолдану қажетті.
Білім  алушының тілдік-лингвистикалық білімінің сапалы болуы – барлық пәндердің  сапалы оқытылуының негізі болып табылатынын ескеретін болсақ, қазақ тілі пәнін меңгеру басты назарда болуы керек.

Білетін  адамнан
(шығарма жазатын адамнан)


Креативті,өзін -өзі дамытатын  адамға айналу (эссе жазатын адамға)





Диктант


Жазба  тілдің елесін қалыптастыру. Сөзді қатесіз жазу.


Негізі  1,2 сыныптарда қалыптасады.


Мазмұндама


Дайын шығарманы өз сөзімен жазу.


6-7-8 сыныптар


Шығарма


Міндетті құрылым.Пәндік білімге бағытталған.


ХІХ ғасырдың талабы.Жаппай сауаттандыру.  


ХХ ғасыр басы.     


9-10-11  сыныптар.


ХХ ғасыр ортасы


Эссе. ХХІ ғасыр



















